
V E N D I M

PËR SHPALLJEN E REZULTATIT TË SHORTIT PËR CAKTIMIN E PARTISË QË DO TË PROPOZOJË ANËTARIN E SHTATË TE KZAZ-së Nr. 73, PËR ZGJEDHJET PËR KRYETARIN E BASHKISË KOLONJË, QARKU KORÇË, TË DATËS 20.11.2016
Komisioni Qendror i Zgjedhjeve, në mbledhjen e tij të datës 15.10.2016, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                   
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement     
ZGURI-


Anëtar

Vera

SHTJEFNI-


Anëtare

shqyrtoi çështjen me:

OBJEKT:
Për shpalljen e rezultatit të shortit për caktimin e partisë që do të propozojë anëtarin e shtatë të KZAZ-së Nr. 73, për zgjedhjet për Kryetarin e Bashkisë Kolonjw, Qarku Korçë.
BAZA LIGJORE:
Neni 23, pika 1, neni 29, pika 1 gërma “b” të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, Vendimi Nr. 63, datë 08.08.2016 “Për miratimin e procedurës për hedhjen e shortit për caktimin e partisë që do të propozojë anëtarin e shtatë të KZAZ-së Nr. 73, për zgjedhjet për Kryetarin e Bashkisë Kolonjë, Qarku Korçë”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike;
V Ë R E N:

Kodi Zgjedhor i Republikës së Shqipërisë, përcakton në nenin 29, pika 1 gërma “b”, se anëtari i shtatë propozohet në gjysmën e KZAZ-ve nga partia kryesore e shumicës parlamentare, kurse në gjysmën tjetër nga partia kryesore e opozitës parlamentare, sipas kritereve objektive të bazuara në:

i) Për zgjedhjen rastësore;

ii) shpërndarjen e barabartë në territorin zgjedhor.
Me vendim Nr. 129, datë 15.10.2016, KQZ ka vendosur se shorti për anëtarin e shtatë do të hidhet midis Partisë Socialiste si parti kryesore e shumicës parlamentare dhe Partisë Demokratike si parti kryesore e opozitës parlamentare. 
Me vendim Nr.63, datë 08.08.2016, KQZ ka miratuar procedurën për hedhjen e shortit për caktimin e partisë që do të propozojë anëtarin e shtatë të KZAZ-ve. 

PËR KËTO ARSYE:
Mbështetur në nenin 23, pika 1, nenin 29, pika 1 gërma “b” të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, rezultatit të shortit të hedhur në seancë publike sipas procedurës së miratuar me Vendimin e KQZ-së Nr. 63,  datë 08.08.2016,
V E N D O S I:
1. Partia Socialiste e Shqipërisë do të propozojë anëtarin e shtatë të KZAZ-së Nr. 73, për zgjedhjet e pjesshme për Kryetarin e Bashkisë Kolonjë, Qarku Korçë.
2. Ky vendim hyn në fuqi menjëherë.
___________________________________________________________________________________________________________________________
Nr. 129 i Vendimit
          Data 15.10.2016
       Ora 1000 e Vendimit

